Mpendwa __________

Shule ni mahali pazuri pa kujifunzia ambapo kila mtu ana haki ya kuwa na mazingira salama na yanayozingatia afya ya kujifunzia. Shule pia ni mahali pa kazi, na wafanyakazi wa shule wanastahili kufanya kazi katika mazingira ambayo hawahisi kutishiwa au kutokuwa salama. 
Kuanzia Muhula wa 3, 2022, Mpango wa Amri ya Usalama wa Jumuiya ya Shule (Mpango) utaanza kutumika katika shule zote za Victoria. Mpango huu unaruhusu walimu wakuu na watu wengine walioidhinishwa kutoa amri inayoendelea au ya mara moja ya usalama wa jumuiya ya shule inayoweka vikwazo kwa baadhi ya wazazi, walezi au watu wazima wengine wenye tabia za kudhuru, dhuluma au vitisho kuhusu tabia yao kuelekea kwa wafanyakazi, wanafunzi au watu wengine katika jumuiya ya shule. Bofya hapa kwa maelezo zaidi kuhusu Mpango, ikijumuisha video fupi inayotoa muhtasari wa Mpango. 
Mpango huu hutoa ulinzi mbalimbali kwa watu ambao wanaweza kuwa chini ya amri na mtoto wao. Kwa mfano, kabla ya kutoa amri inayoendelea ya usalama wa jumuiya ya shule, mtu aliyeidhinishwa lazima azingatie jibu la mtu huyo kuhusiana na taarifa ya kutoa amri na jinsi amri inaweza kuathiri mtoto wake. Amri zinaweza tu kutolewa kama chaguo la mwisho ikiwa ndizo chaguo zenye vikwazo vichache zaidi za kukabiliana na tabia. Ili kusoma zaidi kuhusu ulinzi ulijumuishwa katika Mpango kwa wazazi, walezi na watu wazima wengine ambao wanaweza kuwa chini ya amri (pamoja na taarifa kuhusu haki za kukata rufaa), fikia tovuti ya Idara. 
Kila mtu shuleni, hasa wafanyakazi na wazazi/walezi, ana wajibu wa kufanya shule kuwa mahali pazuri pa kujifunzia na kufanyia kazi. Sera ya Tabia za Heshima ndani ya Jumuiya ya Shule inaeleza majukumu ya pamoja ya wazazi, walezi na wafanyakazi wa shule katika kujenga mazingira mazuri ya masomo. 
Lengo letu sote ni kusaidia elimu ya mtoto wako. Ili kufanya hivyo, tunaomba kwamba maoni na malalamiko yawe ni ya kusaidia na ya heshima. Wazazi wanakumbushwa wafuate sera au mchakato wa kuwasilisha malalamiko ya shule au Sera ya Malalamiko ya Idara ikiwa ungependa kutoa maoni yoyote yenye kusaidia na yenye heshima.
Unaweza kupata Sera ya Tabia za Heshima ndani ya Jumuiya ya Shule na nyenzo zingine ili kujenga uhusiano mzuri na jumuiya yetu ya shule hapa.
[insert Principal’s name and contact details].
